Әдістемелік эстафета – мұғалімнің шеберлігі
Қостанай қаласы білім бөлімінің 
әдіскері Ерденова Б.Е.
С. Мәуленов атныдағы гимназиясының 
тарих пәні мұғалімі Базарбаева Б.Е.
Бүгінгі оқу үдерісіндегі жаңашылдық – мектептен шынайы жасалатын сынақтар мен маңызды тәжірибе жұмыстарын жүргізуді талап етеді. Ал тәжірибесіз жаңа нәрсенің проблемасы зерделеніп, әдістер тиімділігі жетілмейтіні анық. Сондықтан, жаңартылған білім беру мазмұнына көшу жағдайы барлық білім беру ұйымы педагогтерінің алдына үлкен міндеттер қойып отыр.  
Осы орай, педагогтердің білім беру мазмұнын жаңарту үдерісіндегі табысты идеяларын насихаттауға қолдау көрсету мақсатында Қостанай қаласының білім бөлімінің тарих пәні бойынша әдіскері Ерденова Б.Е. мен Қостанай қаласының С. Мәуленов атындағы гимназиясының мұғалімдерінің бастамасымен қала мектептерінің тарихшылары арасында «Жаңартылған білім беру үрдісінде педагогтардың құзыреттіліктерін дамыту» тақырыбында әдістемелік эстафета өтті. Эстафетаны ұйымдастырудағы басты мақсат тәжірибе тарату арқылы тарихты оқытудағы  ерекшеліктерді ескере отырып, әр бағыттар бойынша жеке – жеке тоқталып, зерттеу жұмыстарын жүргізу болды. Бұл сайысқа қаламыздың  бес білім ошағы қатысты.
Білім беру үдерісінде ерекше көңіл бөлінетін мәселе әр оқушының жеке қабілеттерін дамыта отырып, коммуникативті түлға тәрбилеу болғандықтан, С. Мәуленов атындағы гимназиясы – осы эстафета барысында негізгі бағыт ретінде – дарынды балалармен жұмыс бағытын таңдады. 2022 жылдың ақпан айында С. Мәуленов атындағы гимназиясының тарих пәні мұғалімдері өз білім ошағында әдістемелік фестивальды салтанатты түрде ашып, «Оқу әдістемелік құралдарды құру жолдары тақырыбында» өз тәжірибелерімен бөлісті. Ашылу салтанатында гимназияның әдістемелік жұмыс бойынша орынбасары және тарих пәні мүғалімі Бейсенова С. А әдістемелік жұмысты ұйымдастыру жолдарын TEDх форматында таныстырды. Тарих пәні мұғалімдері Базарбаева Б.Е. мен Исенова Г.Б. оқу әдістемелік кешендерді құрастыру бойынша өз тәжірибелерімен бөлісті. Эстафета кубогы мен сертификаты Қостанай қаласының №9 орта мектебіне табысталды. Бұл мектеп сәуір айында «Дарынды балалармен жұмыс» тақырыбында тәжірибелерімен шебер сынып форматында  бөлісті. Осы жерде мазмұнды жұмыс жүйесін көрсете білген тарих пәні мұғалімдері Рахимова Ш.О. Сулейменова Н.А. атап кеткен жөн. Мамыр айында «Оқушылардың өлкетану тарихи нысандарға саяхаттау арқылы өлкетанымдық білімдерін тереңдету» №20 орта мектептің тарих пәні мұғалімдері өлкетану сабқатарын үйымдастыру жолдарымен таныстырды. Әсіресе Касымова Г.К тарихи мозаика мен маршруттік карта құрастыру тәсілдері қызықты болды. Қазан айында №10 ОМ мұғалімдері «Білім берудегі ізгілендіру технологиясы»  тақырыбында эстафетаны жалғастырды. Тарих пәні мұғғалімдері Карпикова А. С., Ерманова А.Б. баяндамаларын оқып, тәжірибелерімен бөлісті. Қараша айында эстафета кубогы №15 орта мектепке беріліп, аталған мектеп «Тарих сабақтарында оқушылардың танымдық- зерттеушілік белсенділігін арттырудың жолдары» тақырыбында квест форматында семинар өткізді. Бұл орайда Айту Б.Н. мен Тоболов А.Т. жаңашыл тәсілдері семинарға қатысушылардың ерекше қызығушылығына бөленді. 
Желтоқсан айында эстафетаның жабылу салтанаты С. Мәуленов атындағы гимназиясында өтіп,  марапаттау салтанаты өтті: 
«Ең үздік жұмыс жүйесі»  номинациясын №9 ОМ 
«Ең Зерделі мектеп» номинациясын №10 ОМ 
«Ең коммуникативті ұстаздар» номинациясын СМГ 
«Ең креативті ұжым» номинациясын №15 ОМ  
«Үздіктердің – үздігі – 2022» номинациясын №20 ОМ. 
Қорыта келгенде, жаңашыл үлгідегі әдістемелік көмек түрлері жалғасын табады деген үміттеміз. 

